
Kuntrast 

Fejn dari kont tilmaħ ħamrija, 

il-lum hemm siment u konkrit. 
lġġarrfu 1-ħitan tas-sejjieħ 

u nibtu il-vilel 
bl-irħam u l-madum 
u tbiegħed 1-agħjat tal-bejj iegħ 
fl-isqaqien u 1-widien. 
Minn flok kannizzati 
jitkabbru fuq bjutna 
dawk 1-arbli għoljin 

juruna fi djarna 
kemm saru għorrief il-bnedmin. 
lż-żwiemel inbidlu f'karrozzi 
li jtellqu fuq tarmac sħun, sħun 
u jsakkru s-sewwieqa 
bid-demm li jgelgel mill-vini. 

U ż-żgħażagħ ferħana, daT1kana 
inbidlu f'oħrajn li jgergru 
li dejjem xewqana, 
qatt m 'hu ma xebgħana. 

Fejn dari irħula, !~imħabba, is-sliem, 
illum hemm l-ibliet 
hemm il-ġlied. 

DEżERT 

Għajjiena, għatxana. 
interraq f'deżert 
nittallab ftit i l m~ 
mill-blat. 
!nħares madwari, 
u nilmaħ fil-bogħod 

funtani ilellxu 

fid-dija tax-xemx 
U nifraħ ... 
u niġri .. . 
u nasal .. . 
u nsib !ix-xejn jistennieni. 
U nibki ... , 
ma l-ghatx flok jinqata' 
jiżdied bil-mP.Iħa ta' dmugħi. 

Inkompli niġġerra, 

ftit aktar gnajjiena, 
ftit aktar għatxana, 
bi ftit inqas tatna 
li darba għad nasal f'oazi. 

Nilmaħhom 

1-iħirsa 

jimirħu 

kull lejl; 
nismagħhom 

jokorbu, 
inewħu, 

bħar-riħ -
u dlonk 
jien nagħti 
l-helsien 
'1-iħirsa 
imjassra 
ġo qalbi. 
Joħorġu 
jimirħu 

ma' sħabhom, 
iterrqu 
fid-dinja 
mudlama 
ifittxu 
xc.qq dawl. 

'Ma hekk kif 
ibexbex 

nismagħhom 

ihabbtu 
fuq moħħi 
biex jidħlu 
fil-jasar 
ta' qalbi 
għall-jum. 

Illum 
hekk ġara 000 

u għada 000 

u pitgħadaoo. 
'Ma naf li 
xi darba 
1-iħirsa 

jitbiegħdu 
għal dejjem 
u l-jum li 
jżernaq 

ħanin 

isib 
qalb vojta 
li thabbat 
bla tama. 


